
ABLIUMAMLAR PLATFO

OLIY TA’LIM TIZIMIDA TALABALARNING KONSEPTUAL FIKRLASH
KOMPETENSIYASINI RIVOJLANTIRISHGA XIZMAT QILUVCHI METODIK
SHART-SHAROITLAR

G‘ofurova Barnoxon Asadjon qizi

University of Business and Science katta o'qituvchisi, PhD
Email: gofurova343@gmail.com

Tel: +998916723453

Annotatsiya. Ushbu maqolada oliy ta’lim tizimida talabalar konseptual fikrlash kompetensiyasini rivojlantirishga
yo‘naltirilgan metodik shart-sharoitlar ilmiy asoslanadi. Tadqiqotda konseptual fikrlashning mazmuni, uning
kompetensiya sifatida shakllanish omillari hamda didaktik va metodik ta'minotning o‘rni tahlil gilinadi. Maqolada
talabalarning konseptual fikrlashini rivojlantirishda muammoli ta’lim, integrativ yondashuv, refleksiv faoliyat,
loyihaviy ta’lim va interfaol metodlarning samaradorligi yoritilib, ta’lim jarayonini tashkil etishning optimal
sharoitlari asoslab beriladi. Taklif etilgan metodik shart-sharoitlar konseptual fikrlash ko‘nikmalarini
chuqurlashtirish, bilimlarni tizimli umumlashtirish va ilmiy tahliliy qaror gabul qilish kompetensiyasini
rivojlantirishga xizmat qiladi.

Kalit so’zlar: konseptual fikrlash, kompetensiya, metodik shart-sharoit, oliy ta’lim, muammoli ta’lim, integratsiya,
refleksiya, loyihaviy faoliyat.

METHODOLOGICAL CONDITIONS FOR DEVELOPING STUDENTS'
CONCEPTUAL THINKING COMPETENCE IN THE HIGHER EDUCATION SYSTEM

Gofurova Barnoxon Asadjon qizi
Senior Lecturer, University of Business and Science, PhD

Annotation. This article scientifically substantiates the methodological conditions aimed at developing students’
conceptual thinking competence in the higher education system. The study analyzes the content of conceptual
thinking, the factors of its formation as a competency, and the role of didactic and methodological support. The
article highlights the effectiveness of problem-based learning, integrative approach, reflective activity, project-
based learning and interactive methods in developing students' conceptual thinking, and justifies the optimal
conditions for organizing the educational process. The proposed methodological conditions serve to deepen
conceptual thinking skills, develop the competence of systematic generalization of knowledge and scientific
analytical decision-making.

Keywords: conceptual thinking, competence, methodological conditions, higher education, problem-based
learning, integration, reflection, project activity.

DOI: https://doi.org/10.47390/ydif-y2026v2i3/n14

Bugungi globallashuv va raqamli transformatsiya sharoitida oliy ta’lim tizimi oldida
nafagat nazariy bilimlarni o‘zlashtirgan, balki ularni tahlil gila oladigan, umumlashtirish,
konseptual modellashtirish hamda murakkab vaziyatlarda ilmiy asoslangan qarorlar gabul
qilishga qodir mutaxassislarni tayyorlash vazifasi dolzarb bo‘lib bormoqda. Zero, zamonaviy
ta’lim natijadorligi talabaning axborotni yod olish darajasi bilan emas, balki uni tizimli anglash,
konseptual rejalash va muammo yechimiga yo‘naltirib qo‘llash kompetensiyasi bilan
belgilanadi.

Ta’lim psixologiyasi va didaktika bo‘yicha olib borilgan tadqiqotlar shuni ko‘rsatadiki,
fikrlash jarayonining yuqori bosqichi sifatida namoyon bo‘ladigan konseptual tafakkur
talabaning bilimlarni mazmunan qayta ishlashi, tushunchalarni o‘zaro bog‘lash va umumiy
nazariy xulosalar chiqarishi bilan xarakterlanadi. Xususan, L.S.Vygotskiy konseptlarning
shakllanishini shaxsning ijtimoiy-madaniy tajribasi hamda nutqiy faoliyati bilan uzviy bog'liq
jarayon sifatida izohlagan bo‘lsa, ].Bruner ta’'lim mazmuni “kashfiyot orqali o‘zlashtirish” yo‘li
bilan talabaning intellektual mustaqilligini kuchaytirishini ta’kidlaydi. Bu yondashuvlar
talabalarda konseptual fikrlashni rivojlantirish uchun ta’limni faollashtirish, muammoli vaziyat
yaratish va refleksiv o‘zlashtirish mexanizmlarini kuchaytirish zarurligini asoslaydi.

Konseptual fikrlash bu shaxsning hodisa va tushunchalarni alohida fakt sifatida emas,
balki ularning ichki mohiyati, sabab-oqibat munosabatlari hamda umumiy qonuniyatlar tizimi
orqali anglash qobiliyatidir. Bunda talaba o‘rganilayotgan bilimlarni kategoriyalar asosida
tasniflash, konseptlararo bog‘lanishlarni aniqlash, modellash va nazariy izoh berishga intiladi.
Shu sababli konseptual fikrlash kompetensiyasini shakllantirish ta’lim mazmunining
integrativligi, o‘qitish metodlarining ilmiy-tadqiqiy yo‘nalganligi, refleksiv yondashuv hamda
diagnostik baholash tizimi bilan bevosita bog‘liq hisoblanadi.

Konseptual fikrlash kompetensiyasi talabaning bilimlarni yuzaki qabul qilishi emas,
balki ularni mazmunan anglash, tushunchalar tizimini qurish va bilimlarni ilmiy asosda qayta
ishlashga yo‘naltirilgan murakkab intellektual faoliyatini ifodalaydi. Bu kompetensiya, avvalo,
nazariy tushunchalarni amaliy vaziyatlarga moslashtirish, muammolarni konseptual darajada
talqin qilish va yechimlarni modellashtira olish kabi ko‘nikmalar bilan belgilanadi.

Ta’'limda bilish jarayonlarini bosqichma-bosqich rivojlantirishga doir yondashuvlarda
(xususan, B.Bloom va keyinchalik Anderson Krathwohl taksonomiyasida) yuqori darajadagi
kognitiv natijalar tahlil, sintez va baholash kabi operatsiyalar bilan bog‘liqligi asoslangan.
Mazkur ilmiy qarashlar konseptual fikrlashni rivojlantirish ta’limning yakuniy natijalarini
“bilish” doirasidan “tahliliy va konstruktiv fikrlash” darajasiga olib chiqishi zarurligini
anglatadi.

Konseptual fikrlash kompetensiyasi tarkibida quyidagi komponentlar alohida ahamiyat
kasb etadi:

Kognitiv komponent - talabaning tushunchalar bazasi, ilmiy tasavvuri hamda nazariy
bilimlar tizimiga ega bo‘lishi bilan ifodalanadi. D.P.Ausubelning “mazmunli o‘zlashtirish”
nazariyasiga ko‘ra, yangi bilim avvalgi bilimlar bilan mantiqiy alogador holda
integratsiyalashgandagina mustahkam konseptual tuzilma yuzaga keladi.

Analitik-komparativ komponent - tushunchalarni taqqoslash, farglash, umumlashtirish
va tasniflash orqali ilmiy fikrlashning aniqlik darajasini oshiradi.

Model asosidagi tafakkur komponenti - talabaning bilimlarni sxema, jadval, grafik,
konseptual xarita kabi ko‘rinishlarda strukturaviy ifodalashi, muammoli jarayonni
modellashtirib yechimga yo‘naltira olishida namoyon bo‘ladi.

Refleksiv komponent - shaxsning oz fikrlash jarayonini tahlil qilishi, natijalarni
baholashi va xatolarni tuzatishga garatilgan ichki nazorat mexanizmlarini ifodalaydi. Bu holat,
0‘z navbatida, metakognitiv kompetensiyaning shakllanishiga xizmat qiladi.

[jodiy komponent - mavjud bilimlar asosida yangi g‘oya ishlab chiqish, muammoga
alternativ yondashuv taklif etish hamda innovatsion yechimlarni ilgari surish qobiliyati bilan
tavsiflanadi.

Shunday qilib, konseptual fikrlash kompetensiyasi oddiy bilimlar majmuasi emas, balki
talabaning bilimni anglash-qayta ishlash-modellashtirish-xulosa chiqarish bosqichlarini
gamrab oluvchi ko‘p tarkibli intellektual salohiyatdir.

Talabalarda konseptual fikrlash kompetensiyasining shakllanishi ta’lim jarayonining
0‘z-o‘zidan kechadigan natijasi emas, balki oldindan rejalashtirilgan metodik tizim va maqsadli
didaktik sharoitlarni talab etadi. Ta’lim samaradorligi borasida ]J.Hattie tomonidan amalga
oshirilgan tadqiqotlarda o‘gituvchi faoliyatining aniqligi, magsadlarning ochiqligi va samarali
gayta aloga mexanizmi ta'lim natijalariga kuchli ta'sir ko‘rsatishi qayd etiladi. Demalk,
konseptual fikrlashni rivojlantirish uchun metodik shart-sharoitlar tizimli, maqgsadli va
diagnostik yondashuvga asoslangan bo'lishi lozim.

Konseptual fikrlash kompetensiyasini rivojlantirishda o‘quv mazmunini faktlar ketma-
ketligi sifatida emas, balki asosiy tushunchalar va konseptlar tizimi tarzida tuzish muhim
metodik shart hisoblanadi. Fanlararo integratsiya orqali talaba bilimlar o‘rtasidagi
bog‘lanishlarni anglaydi, bu esa fikrlashning tizimlilik va umumlashtirish darajasini oshiradi.

Metodik jihatdan bunday integratsiya: umumilmiy kategoriyalar (tizim, model, sabab-
oqibat, tamoyil) bilan ishlash; nazariya va amaliyot uyg‘unligini ta’'minlash; real hayotiy
muammolar asosida tushunchalarni qo‘llash orqgali yanada mustahkamlanadi.

Muammoli ta’lim talabaning fikrlash faoliyatini stimullovchi samarali metodik
mexanizm bo‘lib, bunda talaba tayyor bilimni qabul qgiluvchi emas, balki izlanish orqali bilim
hosil giluvchi subyektga aylanadi. ].Dewey ta’lim jarayonini “muammoni anglash va uni hal
qilish bosqichlari” bilan bog'liq faoliyat sifatida talqin qilgan. Mazkur yondashuv konseptual
fikrlashni rivojlantirishda savol qo‘yish, gipoteza ishlab chiqish, dalillash va konseptual xulosa
chiqarish kabi intellektual operatsiyalarni faollashtiradi.

Muammoli topshiriglar talabaning: izlanish strategiyasini shakllantirishiga, tahliliy
fikrlashiga, ilmiy asoslangan qaror qabul qilishiga kuchli ta’sir ko‘rsatadi.

Konseptual fikrlashning yetuk shakli refleksiv faoliyat bilan mustahkamlanadi.
Refleksiya talabaning o‘z fikrini nazorat qilishi, fikrlash algoritmini ongli ravishda anglab
borishi va xulosalarini qayta ko‘rib chiqishiga xizmat qiladi. Bandura tomonidan asoslangan
o‘zini boshqarish va 0z-0'zini baholash mexanizmlariga tayangan holda aytish mumkinki,
refleksiv muhitda talabaning ichki motivatsiyasi va intellektual mustaqilligi kuchayadi.

Refleksiv muhitni shakllantirish quyidagi vositalar orqali ta'minlanadi:

“Men ganday fikrladim?” tahliliy savoli asosida 0‘z-o‘zini baholash;

muammo yechimining bosqichlarini yozma asoslash;

portfolio va refleksiya kundaligidan foydalanish;

baholash mezonlarining shaffofligi va muntazam qayta aloqa.

Loyihaviy faoliyat talabaning nazariy bilimlarini amaliy muammo bilan bog‘lash, maqsad
qo'yish, rejalashtirish, resurslarni baholash va natijani asoslab taqdim etish kompetensiyalarini
kompleks rivojlantiradi. Bu jarayonda talaba muammoni konseptual ko‘ra olish, yechim
modelini ishlab chiqish hamda natijani tahlil qilishga o‘rganadi. Tadqiqotga yo‘naltirilgan
topshiriglar esa ilmiy fikrlash madaniyatini shakllantiradi, ya’'ni talabaning dalil-isbot bilan
ishlashi, tahliliy tafakkur yuritishi, sabab-oqibat alogalarini aniglashga undaydi.

Konseptual fikrlashni rivojlantirishda interfaol metodlar talabaning fikrini ochiq
ifodalash, muloqot orqali asoslash va bilimni birgalikda konstruksiya qilishiga imkon yaratadi.
Marzano ta’'lim samaradorligini oshirishda tahliliy topshiriglar va fikrlash strategiyalarini

qo‘llash muhimligini ko‘rsatadi. Shunga ko‘ra, konseptual fikrlashni chuqurlashtirishda
quyidagi metodlar samarali bo‘ladi: “INSERT”, “Klaster”, “Konseptual xarita (Mind map)”,
“Fishbone”, “Debat”, “Keys-stadi” vizual konseptual vositalar bilimni strukturalash,
tushunchalararo munosabatlarni ko‘rinarli holatga keltirish va o‘quv materiali mohiyatini
anglashni yengillashtiradi.

Metodik shart-sharoitlarning amaliy natijadorligi bir qator pedagogik omillarning
uyg‘unligiga bog‘liq bo‘lib, ular orasida o‘gituvchining metodik mahorati va diagnostik
yondashuvi yetakchi o‘rinni egallaydi. Aynigsa: o‘qituvchining konseptual fikrlashni
rivojlantirishga yo‘naltirilgan metodik kompetensiyasi; o‘quv jarayonining monitoring va tahlil
asosida tashkil etilishi; baholashning kompetensiyaviy mezonlarga asoslanganligi; talabaning
ijjodiy fikrlashini qo‘llab-quvvatlovchi ochiq ta’lim mubhiti konseptual fikrlash rivojining
barqarorligini ta'minlaydi. Shu asosda konseptual fikrlash kompetensiyasi bosqichma-bosqich
shakllanib, talabaning ilmiy-tahliliy faoliyatga tayyorgarligini kuchaytiradi.

Xulosa o‘rnida ta’kidlash joizki, oliy ta'lim tizimida talabalarning konseptual fikrlash
kompetensiyasini rivojlantirish ta’lim jarayonini metodik jihatdan puxta loyihalashni hamda
magqsadli shart-sharoitlarni yaratishni talab etadi. Ta'lim mazmunini konseptual
integratsiyalash, muammoli ta’lim texnologiyalarini qo‘llash, refleksiv muhitni shakllantirish,
loyihaviy-tadqiqot topshiriglar tizimini joriy etish hamda interfaol-vizual metodlardan
foydalanish konseptual fikrlashni rivojlantirishning ustuvor metodik shartlari sifatida
asoslanadi. Mazkur yondashuvlar talabalarda tizimli fikrlash, ilmiy xulosalash va mustaqil
qaror qabul qilish kompetensiyalarini rivojlantirib, oliy ta’limning amaliy samaradorligini
oshirishga xizmat qiladi.

